
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۵۴)

 

 محمود سامي  

ز کال تر منځ زېـږېـدلی دئ.د سید احمد زوی دئ. محمود سامي نائـب سالار وو چې د  ۱۸۸۶  -۱۸۸۱عرب، سید. د  

پان »د    ید.  سید عبدالرحمن ورارۀ  [2]   «د بغداد د نقیب»په نوم ئـې هم شهرت درلود.    [1]  «بغدادي کیلاني زاده محمود سامي»

. بغدادي پیر په سلطان پورې کې ځمکې او  وو  مشهور استازی  [4]   «بغدادي پیر، سید حسن افندي»او د    [3]   «اسلامي لیگ

استازی دئ.   [5]  «پیر عبدالسلام». همدا شان محمود سامي د بغداد د  جایداد درلود او د خوگیاڼیو د سیمې په زاوه کې اوسـېـدۀ

ویل کـېـږي چې محمود سامي په اصل کې په لومړیو کې د جمناستیک ښوونکی وو او بیا د تورکیې په وسله وال ځواک  

رې په سترگو ـېـمحمود په ونه دومره دنگ وو چې له ل.  وو  (ژ  -جگتورن)  [6]   (کال آغسي)  «مرستیال جگړن»کې تورن او  

ز کال کې له کراچۍ څخه پـېـښور ته راورسـېـد او کابل ته لاړ او ځان ئـې د امیر حبیب الله دربار ته په  ۱۹۰۶کـېـدۀ. په  

ز کال کې د افغان وسله وال ځواک ته د پوځي ۱۹۰۸داسې حال کې ورساوۀ چې د بغداد د نقیب یو لیک ورسره وو.  په  

، اوښی ئـې سید عباس چې د امیر په شاهي رسالې کې رساله  یدز کال کې  ۱۹۱۳په    سو.تمرین د ښوونکي په توگه مقرر  

دار وو، ددۀ ورور سید احمد افندي له یو شمیر نورو سره پـېـښور ته راورسـېـد، راپورونه وایي چې امیر دوی له نائـب  

ستان کې ز کال تر جنورۍ پورې په هندو۱۹۱۵سالار محـمد نادر خان سره د شخړې له کبله تبعید کړي دي.  محمود د  

ز کال د مارچ په میاشت کې د پان اسلامیک له قاضي عبدالولي خان او په  ۱۹۱۴پاتې سو او هلته ئـې استوگنه وکړه. د  

پـېـښور کې له افغانستان استازي سره ولیدل. د افغان استازي او نورو افغان مأمورینو په مالي مرستې ئـې ژوند وکړ او  

ز کال کې په  ۱۹۱۵ال کې له خپل خدمتگار امیر محـمد سره د کابل پر لور وخوځـېـد. ویل سوي چې په  ز ک۱۹۱۵په  

ز کال کې راپور  ۱۹۱۶په  د نائـب السلطنة په خدمت کې دئ.    ید  هرات کې مقرر سو خو وروسته راپور ورکړل سو چې

 
1 - Baghdadi Keilanizada Mahmud Sami 
2 - Naqib of Baghdad 
3 - Pan-Islamic league 
4 - Sayyid Hasan Effendi, the Baghdadi Pir, 
5 - Pir Abdus Sdam of Baghdad 
6 - Adjutant Major, Kal Aghasi 

امان الله سره مرسته کوله او ددۀ کار د پلونو او سړکونو سروې وه. په همدې کال    ورکړل سو چې دۀ له عین الدولة شهزاده

جرمن مأموریت سره همکاري کوي او دغـه کار د امیر حبیب الله د خوابدۍ سبب   –له تورکو  یدراپور ورکړل سو چې 

  ی دپه افغان وسله وال ځواک کې د جنرال په رتبې مقرر سوی دئ.    یدز کال کې  ۱۹۱۹ویل سوي چې په    سوی دئ.

ز کال د جنورۍ په میاشت کې د یاور په توگه ئـې کار وکړ. امیر  ۱۹۲۲ز کال د کمپاین پر مهال په کابل کې وو. د  ۱۹۱۹

ز  ۱۹۲۴ز کال د کابل د مذاکرتو ترپایه پورې د خپل شخصي سکرتر  په توگه کار واخیست. د  ۱۹۲۱امان الله له دۀ څخه د  

ښوونځی وتړل سو. د کابل د قول اردو د عمومي قوماندان یا کابل د جي. او. سي. په توگه مقرر کال د اپریل په میاشت کې  

روپۍ ځانگړې تنخواه هم    ۲۵۰۰ز کال کې ئـې د نائـب سالار رتبې ته ارتقاء وکړه چې ورسره د میاشتې  ۱۹۲۵سو او په  

د ستر خیانت په توگه   یدته تسلیم سو.    «ژ  –د سقاو زوی  »ز کال د جنورۍ په میاشت کې حبیب الله خان  ۱۹۲۹وه. د  

 ز کال کې اعدام سو. ۱۹۳۰محاکمه او په 

 محمود شاه 

ز کال  ۱۸۰۱د سلطنت او تاج د ترلاسه کولو لپاره ئـې د زمان شاه پر وړاندې جگړه وکړه او په د تیمور شاه دوهم زوی. 

کې افغان پادشاه سو. محمود د هـېـواد د چارو اداره او اختیارات خپلو بارکزیو وزیرانو فتح خان او شیر محـمد ته ورکړل.  

ۀ او محمود زنداني سو.  محمود د فتح خان په مرستې ز کال بغاوت شاه شجاع د کابل د سلطنت پر گدۍ کښـېـناو۱۹۰۳د  

ز  ۱۹۱۳ز کال کې ئـې د کندهار پر لور او په پای کې ئـې د کابل پر لور مارش وکړ او په  ۱۹۰۸له زندانه وتـښـتـېـد او په  

ضد راپورته سو او محمود ئـې له کابله کال کې ئـې خپل واک بـېـرته اعاده کړ. په پای کې دوست محـمد ددۀ د واکمنۍ پر  

ز کال کې د زهرو  ۱۸۲۹وشاړۀ خو محمود له خپل زوی کامران سره په هرات کې واکمنۍ ته دوام تر هغو ورکړ چې په 

 په وسیلې مړ سو.  

 محمود طرزي 

محمود    و(.ز کال کې په تعبید کې و۱۸۸۲غلام محـمد مشهور شاعر وو چې په  )سردار، محـمد زی. د غلام محـمد زوی دئ.  

طرزی د شلمې پـېـړۍ په پیل کې د افغانستان یو برجسته او نامتو ژورنالیست وو او د افغانستان د ژورنالیزم د پلار په  

کابل ته راغی. ددۀ مـېـرمن    یداو کله چې امیر حبیب الله پر سلطنت جلوس وکړ    په دمشق کې اوسـېـدۀ  ی د  ږي.ـنوم یادې

وو چې د افغان جگړې په هکله ئـې   ایدیټرد سراج الاخبار  یدد سوریې وه. طرزي ادبي ذوق درلود او اشعار ئـې لیکل. 

د افغانستان دداسې بشپړ    یدله گوند سره د معاشرت له کبله    [7]   «ځوان تورک»ټینگه برتانوي ضد ژبه کاروله. د   عمیقاً 

ز کال د مارچ په میاشت کې د اعلیحضرت امان  ۱۹۱۹استقلال په فکر کې سو چې له ټولو ځواکونو سره اړیکي ولري. د  

ز کال کې د میسوري په کنفرانس کې د افغان پلاوي ۱۹۲۰الله له لوري د باندنیو چارو د وزیر په توگه مقرر سو. په  

ز کال د جنورۍ په میاشت کې د  ۱۹۲۲ز کال کې د کابل په کنفرانس کې د افغان پلاوي مشر وو. د ۱۹۲۱رئـیس وو. په 

ز کال  ۱۹۲۴په  ز کال کې په پاریس کې مختار وزیر.  ۱۹۲۲د وزارت د مرستیال په توگه مقرر سو. په    «ژ  –دفاع  »جنگ  

ز کال د جنورۍ په میاشت کې ۱۹۲۷کې یو ځل بیا د باندنیو چارو د وزیر په توگه مقرر سو او له فرانسې څخه راغی. د  

ز  ۱۹۲۸له کابله د اروپا پر لور لاړ چې خپله مـېـرمن ئـې هم ورسره مل وه، اروپا ته د سفر موخه طبي درملنه وه. په  

 
7 -'Young Turk' party 

هـېـڅ برخه وانخیستله.   ئـې  ټولنیزو چارو کې  په  ته راورسـېـد خو  لږ مخکې کابل  امان الله  اعلیحضرت  له    دکال کې 

شیراحمد د عقیم پسُت پر تاکل کـېـدلو باندې مایوس او نهیلی  کې د صدراعظم په توگه د  د سپتمبر په میاشت  ز کال۱۹۲۸

د افغانستان د   ید»ز کال د جنورۍ په میاشت کې له امان الله سره کندهار ته لاړ. بیا فارس ته لاړ.  ۱۹۲۹سوی وو. د  

چې د خپل استعداد او انرژۍ ستره برخه ئـې د افغانستان د استقلال د حصول په لاره  دئمعاصر تأریخ یو ستر شخصیت  

ددۀ دوه وو لوڼو د امیر حبیب الله له زامنو سره ودونه کړي دي یوې ئـې له پخواني پادشاه امان الله او    «کې صرف کړه.

بلې ئـې سردار عنایت الله سره وادۀ کړی وو. زامن ئـې عبدالوهاب، عبدالتواب، عبدالفتاح، عبدالقادر، عبدالعزیز؛ لوڼې 

 وگورئ د شجرې څانگه. ئـې: عزیزه او آمنه. د نورور اولادونو لپاره ئـې 

 مجید خان

د جندول د مانده له سیمې څخه دئ. د جندول محـمد امان خان له یوې مـېـرمنې څخه پینځـۀ زامن درلودل. محـمد زمان  

خان، محـمد عمرا خان،  مـحـمد شاه خان، میر حسن خان او میر افضل خان. ددوی مور د میان کلي له سیمې څخه وه چې  

امان خان په مړینې سره، ددۀ ځای مـحـمد زمان ونیوۀ او خپل وروڼه د میان کلي د حاجي صاحب د اکا لور وه. د محـمد  

ئـې لـېـرې ولـېـږل او نور کلي ئـې ورکړل. مور به اکثراً ورڅخه وغوښتل چې خپل وروڼه بـېـرته راوغواړي او له ځان  

ه مشوره ئـې محـمد زمان  خپل زامن د شپې له پلوه ولـېـږل او ددوی پ  ئـېسره دې وساتي خو دۀ دا کار نـۀ کاوۀ. ورپسې  

خان وواژۀ او په دې سره عمرا خان قومي مشرتوب ځانته راخپل کړ او د پخوا په شان ئـې خپل نور وروڼه وشړل. دغه  

ز کال کې په جندول کې دوه خانان ول یو ئـې عمرا خان د بورا په سیمې کې او بل ئـې مجید خان په مانده  ۱۸۸۸مهال په 

سره وادۀ کړی وو پخوا د عباس خان مـېـرمن وه، عباس خان د امان خان   الله خان مور چې له امان کې. د مانده د سیمې د 

زېږېـدلی وو، مجید خان د زمان خان د وژنې په اوریدو سره مانده تصرف ورور وو او د عباس خان له پښته مجید خان  

 کړه. 

 مجروح  الدینسید شمس 

ز کال کې د  ۱۹۳۹ز کال کې د پارلمان غړی. په  ۱۹۳۵. د سید حضرت شاه زوی. په  دئز کال کې زېـږېـدلی  ۱۹۱۱په  

ز کال کې د عدلیې وزیر. مورنۍ ژبه ۱۹۶۳ز کال کې د قبائـیلو د ریاست رئـیس. په  ۱۹۵۰افغان ملي بانک مفتش. په  

مجروح مورنۍ ژبه    الدیند ژباړونکي یادونه : فکر کوم دلته لیکوال تـېـروتنه کړې ده. د ارواښاد سید شمس  )ئـې دري ده.  

 .  (پښتو وه. د کونړ په شین کوړک کې ټول پښتانـۀ اوسـېـږي.

 : وگورئ : رسول جان آغا  معصوم جان

 معاذ الله خان

د خپل پلار د ژوندون پر مهال د زرمت والي وو. د ارسلا خان له مړینې وروسته   یدغلزی. د ارسلا خان زوی.  جبارخیل  

جنرال   یدز کال د نوامبر په میاشت کې  ۱۸۷۹له دولتې مالي سرچینو څخه د ناوړه استفادې په تور تورن سو. د    ید

ز کال د جولای په ۱۸۸۰د    یدرابرتس ته تسلیم سو خو په خپلو هغو ژمنو کې پاتې راغی چې بریدونه به توقف کړي.  

میاشت کې له امیر عبدالرحمن سره یو ځای سو او تر یوې مودې پورې د امیر یو له متنفذو مشاورینو څخه وو. په پای  

ورته  ز کال د مارچ په میاشت کې له زندانه آزاد کړ او خلعت ئـې  ۱۸۸۱زندان ته واچاوۀ خو یو ځل بیا ئـې د    یدکې امیر  

به بیرته د زرمت والي کړي. له دغو ژمنو سره سره معاذالله خان په پټه له کابله   یدورکړ او ژمنه ئـې ورسره وکړه چې 

د    یدووت  او کوښښ ئـې وکړ چې د غلزیو په منځ کې اله گوله راوپاروي. امیر هم عصمت الله خان ورولـېـږه چې  

ورته شونې وه نو ودې ونیسي. معاذ الله امیر ته یو لیک ولیکـۀ او ورته ئـې وویل چې   و کهحصارک له سیمې وشړي ا

له کابله یوازې په دې دلیل وتلی دئ چې له عصمت الله خان څخه ئـې ویره لرله او اجازه ئـې وغوښتله چې له هـېـواده    ید

ه دې یو ځای کابل  ووځي. ددۀ په ځواب کې امیر ورته وویل چې له خپلو وروڼو تاج محـمد خان او محـمد کریم خان سر

، خو دۀ په امیر اعتماد ونـۀ کړ او د هزاره په سیمې کې د احمدزیو او موسی خیلو منځ ته ورغی، دغو قومونو  ته راسي

پیغام ولـېـږۀ او    هامیر دغو قومونو ته یو دوستانعصمت الله خان مجبور کړی چې نور له خپل تعقیب څخه لاس واخلي.  

وغوښتل چې فراري په لاس ورکړي او په عین وخت کې ئـې وروڼو ته د معافیت ژمنه هم کړې وه. په پای    ورڅخه ئـې

زندان ته واچاوۀ خو ژمنه ئـې وکړه چې که وروڼه ئـې راسي نو   یدکې معاذ الله خان راغی خو وروڼه ئـې رانغلل؛ امیر 

به خوشې کړي. داسې نـۀ ښکاري چې امیر دې له معاذالله خان کومه کرکه ولري خو ویل سوي چې امیر ورسره په    ید

شدت چلند وکړ او دلیل ئـې دا وو چې غوښتل ئـې د معاذالله دایمي دښمن عصمت الله خان خوشحاله وساتي.  معاذالله خان 

ه ز کال د اکتوبر پ۱۸۸۳حصارک سیمې ته لاړ. امیر یو ځل بیا  ز کال په لومړیو کې له زندانه آزاد سو او د  ۱۸۸۲د  

معاذ الله امیر ته په ځواب کې وویل چې دا ئـې ناسکه خور  میاشت کې زندان ته واچاوۀ او وروسته ئـې ددۀ خور وغوښتله.  

ږۀ چې د معاذالله کورنۍ له  ـېـده او ددې سکه ورور دا نجلې ایوب ته کوژده کړې وه. په دې پسې امیر، نیاز محـمد ول

 یدحصارک څخه راولي. له دې وروسته د معاذالله برخلیک څرگند نـۀ دئ چې څه وپـېـښ سول. یو راپور وایی چې  

 ز کال کې ووژل سو. ۱۸۸۸هرات ته تبعید سو او بل راپور وایي چې په 

 دین مهر

ز کال د آگست په میاشت کې د افغان د سولې له پلاوي سره چې ۱۹۱۹د مالیې د وزیر  میرزا غلام محـمد خان زوی. د  

 پلار ئـې ددې پلاوي غړی وو،هندوستان ته راغی. 

 مهردل خان

د رحمدل خان ورور چې د کندهاري سردارانو په منځ کې یو سردار وو. مهردل خان یو شاعر وو چې مستعار ادبي نوم  

 ئـې مشرقي وو. 

 مهردل خان 

ز لسیزې په اوږدو کې په افغان ۱۸۸۰درانی، بارکزی. د شیردلخان ورور. له امیر عبدالرحمن سره په تبعید کې وو. د  

وسله وال ځواک کې یو ډگروال وو او د امیر په دربار کې کې ئـې حضور درلود. امیر یو برتانوي پلاوي ته یادونه کړې 

 وه چې مهر دل خان د روسانو لپاره خدمت کوي.  

 ( میا گل) میان گل

د سوات د مشهور آخوند زوی. د آخوند له مړینې وروسته دۀ امیر شیرعلي ته یو لیک ولیکـۀ او په لیک کې ئـې له خپلې  

ښې لـېـوالتیا ډاډ ورکړ. امیر ورته خلعت ولــېـږۀ او د جنگ په پیل کیدلو سره د سوات د الحاق په فکر کې وو. میان گل 

به له دې    یدکړ چې    تهدید  یدکې ښکـېـل وو او د سوات خلکو په همدې پار    له خپلو گاونډیانو سره په شخړو او نزاعو

- سیمې څخه وشړي. له دې گواښ وروسته میاگل ژمنه وکړه چې چوپه خولـۀ به کښـېـني او د فقیر په بڼې به خپل ژوند

د سیمې خان وو. ددۀ ملگري د بختې د سیمې صاحبزاده   دیرز کال کې ددۀ عمده دښمن د  ۱۸۷۹ژواک ته دوام ورکړي. په  

اکا وو. له هغې مودې    قدیرد سیمې آخوند زاده سید محـمد وو، اخیرالذکره د میاگل خسر او د قاضي عبدال  يلطیف، د بخت

ز کال کې ۱۸۷۹خو ورسره ئـې په    چې سواتیانو، میاگل گواښلی وو چې وبه ئـې شړي، میاگل خپله خولـۀ چوپه ساتلې وه

هڅه وکړه چې د ایوب خان د مرستې لپاره سرحدي قومونه سره یو موټي کړي. وروسته بیا میاگل هڅه وکړه چې د امیر  

ه بدرگه وه او  یو لویه ډله ورسر  وز کال کې کابل ته راغی چې د ملایان۱۸۸۱عبدالرحمن پاملرنه ځان ته راواړوي. په  

روپۍ او د  ۲۶۰۰۰امیر ورته په ورین تندي او خوشحالۍ ښـۀ راغلاست وویل او د بـېـرته تللو پر مهال امیر ورته نقدې 

د سیمې له خان سره سوله وکړي. دۀ د    دیرروپیو په ارزښت خلعت ورکړ. په دې پسې میاگل هڅه وکړه چې د    ۵۰۰۰

روپیو په ارزښت خلعت سره بـېـرته لاړ. عبدالرحمن    ۵۰۰۰ز کال د اکتوبر په میاشت کې له کابله لیدنه وکړه او د  ۱۸۸۵

 ورسره څو خصوصي مرکې درلودلې او کوښښ ئـې وکړ چې د ټول سوات لپاره له دۀ څخه د حربې په توگه کارواخلي. 

 : وگورئ : رسول جان آغا  میاجان

 [8]  ښاغلی جي. میلر

ښاغلی میلر هغه انجنیر وو چې امیر حیب الله خان د هندوستان د سفر پر مهال استخدام کړ. میلر د لومړي ځل لپاره په  

ز کال کې کابل ته لاړ ترڅو د لرگیو فابریکه پیل کړي او ددې کار په ترسره کولو سره ئـې د دلکشا په ماڼۍ کې د  ۱۹۰۷

لابـېـلو پروژو کې استخدام سو. دۀ جلال آباد ته نـېـږدې د درونټې د کانال  ساعت برج ودان کړ او د اوبو لگولو په بـېـ

 ایکره ځمکه به خړوبه کړي.   ۵۰۰۰۰۰چمتو کړ او هیله ئـې لرله چې د جلال آباد شاو خوا  اټکلپلانونه او مالي 

 میر عبدالله 

زوی د سردار مـحـمد عمر   [9] (ژ –میرواعظ )ي مشر میرویس دینز کال په شا وخوا کې زېـږېـدلی دئ. د مشهور ۱۸۶۷د 

په    ز کال د نوامبر۱۹۰۶و. د  و  نجان د ترۀ زوی وو. میر عبدالله د امیر د باډیگارډانو په ځواک کې رساله دار جگړ

والي تر شک لاندې راغی چې له همدې امله له کابله  لپر ضد په یوې توطـئـې کې د ښکـېـ  میاشت کې د امیر حبیب الله

 ز کال د جنورۍ په میاشت کې په لاهور کې وو.  ۱۹۰۷پـېـښور ته لاړ. د 

 میر افضل  

ز کال کې زېـږېـدلی دئ. د میر فقیر خان زوی دئ. میر فقیر ۱۸۷۱. په  په کوهستان کې د کوه درې له تاوه گۍ څخه دئ

 وو. میرافضل په لاهور کې له سردار ایوب خان سره یو کډوال وو.   (غــُنډ مشر) بریگیدییرد امیر شیرعلی د مهال 

 میر افضل 

کورنۍ پورې تړاو درلود او یو ډېـر ښـۀ سرتیری انگـېـرل   هوتک غلزی. د میر علم خان زوی. دۀ په یوې لرغونې متنفذې

کې ئـې د یو کنډک بولنه پر غاړه لرله.    «امیر په لښکر»کــېـدۀ. د محـمد شاه خان په نوم ئـې یو زوی درلود. د عبدالرحمن د  

ز کال کې راپورونو ویل چې  ۱۸۸۷یو له هغو کسانو څخه وو چې د غلزیو بغاوت ئـې پیل کړی وو. په    یدویل سوي چې  

 په زرمتو کې د غلزیو د بغاوت د مشر په توگه ټاکل /انتخاب سوی دئ.  

 
8 - MILLER, J. MR. 
9 - Mir Wais 

 میر افضل 

د کندهار والي وو او    یدسردار، بارکزی. د کندهار د سردارانو یو سردار. د امیر شیرعلی خان د غوره مـېـرمنې پلار.  

کله چې امیر عبدالرحمن د سلطنت پر تخت جلوس وکړ، که څه هم دۀ ته ډاډ ورکړ سوی وو چې له دۀ سره به په مهربانۍ  

ډول سره مهاجر سو. دۀ د امیر  په داوطلبانه    یدښـۀ چلند وسي او د فراه د والي په توگه به خپلې دندې ته دوام ورکړي خو  

د سلطنت د مسلم وارث د مور پلار او د یعقوب خان او ایوب خان سرسخت    یدشیرعلي د برتانوي ضد پالیسۍ ملاتړ وکړ.  

څخه د نورو   خان له حکومت د امیر شیرعليمخالف وو.  دۀ د خپل ژوند څو لومړي کلونه په فارس کې تـېـر کړل. دۀ ته 

سردارانو په پرتله مستمري ورکول کـېـدله. دۀ د فراه له خالصو مالیاتو څخه چې پینځوس زره روپۍ اټکل سوي دي د  

ز کلونو  ۱۸۸۲ز او  ۱۸۸۱روپۍ وایستلې او تر څنگ ئـې نور جایدادودنه درلودل. په    ۱۲۵۰۰کندهار له مالیاتو څخه ئـې  

د هندوستان د حکومت له پلوه ورکړل سوې ترڅو د ایوب خان د مرستې لپاره    (اقساطو کې  ۲په  )تومانه    ۱۲۰۰۰  ته  کې دۀ

 ی دز کال کې په خراسان کې د افغان ټولنې له انحلال وروسته  ۱۸۸۷کې پاتې سي. په    هرات ته د تللو پر ځای په فارس

ز کال کې ئـې د اوقافو په ملاتړ ژوند ژواک  ۱۸۸۸یو عمر خوړلی سپین ږیری وو او په    یدبیا هم هماغلته پاتې سو.  

 کاوۀ. 

 میر آقا  

ز کال د  ۱۸۸۰ز کال کې د نجراب ولسوال وو. د  ۱۸۷۹د کوهستان د صاحب زاده غلام جان ورور. په  صاحب زاده.  

په کابل    ید د خوست د ولسوال په توگه وټاکل سو. ویل سوي چې د امیر تر شک لاندې راغی.    یدډسمبر په میاشت کې  

ایجنټ  نواب محـمـدافضل خان اوښی وو. په   کابل ته احضار سو چې خپل مالي    یدز کال کې  ۱۸۸۳کې د برتانوي 

 حسابات تصفیه کړي.  

 میر احمد 

 ز کال د اکتوبر په میاشت کې ولـــېـږۀ چې د شمال غلزي راپورته کړي. ۱۸۸۶د  یداندړ غلزی. یاغیانو 

 میر احمد 

په میدان کې د مخالفینو یو له    ی دد امیر یو له رسمي مقاماتو څخه وو. د افغان د دوهمې جگړې په لړ کې    یدتره کی.  

 مشرانو څخه وو.  

 

 

 نور بیا 

 میر احمد شاه 

 ... رد میر عیسی شاه زوی او د کابل د ښارمالیاتو ناظ

 

 ک لین  :قدرمنو لوستونکو! د ښاعلی رحمت آریا د آرشیف

